
Grower levies working for you!




Justin Chadwick (20 Januarie 2012) 

GESEGDE VAN DIE WEEK “Punctuality is the virtue of the bored” Evelyn Waugh
	SIKLOON DANDO
Die son skyn vandag in Hoedspruit nadat Sikloon Dando veroorsaak het die ekwivalent van die streek se jaarlikse reënval in een dag geval het - 380 mm in ‘n dag (jaarlikse reënval  420). Alhoewel dit boerdery sou ontwrig het en infrastruktuur beskadig het, en op sommige dienste ‘n invloed gehad het, word daar nie verwag dat dit ‘n groot invloed op die streek se 2012 sitrusoes sal hê nie. Meeste produsente het op die rante geplant en boorde is goed gedreineer. Om die waarheid te sê, sommige sou sê dat die bome goed natgemaak is!!
Swaar reëns het ook in die Onderberg-streek geval wat toegang na die Kruger Park via die Krokodilrivier Brug  afgesny het. Die Onderberg-streek het ‘n derde van hul jaarlikse reënval in een dag ontvang – met 200 mm wat aangeteken is. Soos in die geval van Hoedspruit word daar verwag dat dit min impak op die oes sal hê, met die waarskynlike voordeel van beter groottes.
JANUARIE/FEBRUARIE/MAART 2012 KALENDAR

Dinsdag (31 Januarie) is die datum van die eerste vergadering van 2012 van die Citrus Growers’ Development Chamber, wat ook die bekendstelling van die “Fruits of Success” publikasie sal wees wat transformasie in die sitrusbedryf uitbeeld. Soos ons voorberei vir die begin van die 2012-sitrusseisoen is Februarie en Maart vol van voorbereidingsvergaderings. Die pakhuiswerkswinkels wat deur CRI georganiseer word, sal as volg plaasvind: 14-15/2 Limpopo, Forever Resorts, Tshipise; 16-17/2 Mpumalanga, Forever Resorts, Loskop Dam; 21-22/2 KZN/Swaziland, Shakaland, Eshowe; 23-24/2 Oos-Kaap, Summerstrand Hotel, PE; 28-29/2 Wes-Kaap, Villa Via Hotel, Gordonsbaai. Vir meer inligting oor registrasie, die agenda,ens kontak asb vir HannesBester@cri.co.za.
Die CGA Road Shows begin om vorm aan te neem (daar mag nog ‘n paar klein veranderinge wees – en plekke sal teen volgende week bevestig word) – 13/2 14:00 Nkwalini; 14/2 08:30 Pongola; 14/2 14:00 KZN Midlands; 14/2 14:30 Swaziland; 15/2 10:00 Nelspruit**; 15/2 15:00 Onderberg; 20/2 14:00 Patensie**; 20/2 14:00 Senwes; 21/2 14:00 Sondagsrivier; 21/2 14:00 Hoedspruit; 22/2 14:00 Oos-Kaap Midlands**; 22/2/ 14:00 Letsitele; 23/2 15:00 Zimbabwe; 24/2 08:30 Limpoporivier; 27/2 14h00 Wes-Kaap; 28/2 09:00 Boland; 29/2 16:30 Oranjerivier; 1/3 14:00 Vaalharts.[**veranderinge van oorspronklike}.
Die eerste CGA Raadsvergadering word vir 13 Maart beplan, gevolg deur vergaderings van die Variëteitsfokusgroepe op 14 Maart en die eerste Sitrusbemarkingsforum-vergadering op 15 Maart.
SITRUS HEFFING GEADMINISTREER DEUR CGA
Die huidige heffingsperiode kom tot ‘n einde op 31 Desember 2012, wat ‘n geleentheid aan produsente bied om leiding aan die CGA Raad te verskaf ter voorbereiding van ‘n nuwe heffingsaansoek. ‘n Voorstel is voorberei en aan alle produsente in middel Desember gestuur – en baie dankie aan die handjievol produsente wat op die versoek vir terugvoer gereageer het. Daar is steeds tyd vir produsente om hul sê te sê, met die verwagting dat hierdie onderwerp die meeste tydens die roadshows bespreek sal word. ‘n Kopie van die voorstel is op  www.cga.co.za beskikbaar, of epos justchad@cga.co.za en ‘n kopie sal aan u gestuur word. Dit is belangrik dat die CGA Raad deur produsente-lede van raad voorsien word in die finalisering van die heffingsaansoek.
DEPARTEMENT LANDBOU,  BOSBOU EN VISSERYE (DAFF)

Die CGA het nou saam met landbou attaches wat in Beijing, Washington en Brussels gestasioneer was, gewerk -en daarom is dit verblydend om te hoor dat DAFF in die finale fase is om nuwe attaches in Japan, Indië, Rusland en Brasilië te plaas. Japan en Rusland is belangrike markte vir sitrus, terwyl Indië groot potensiaal toon. ‘n Toegewyde landbou-persoon by hierdie Ambassades sal ‘n groot verskil in die bevordering van ons belange in die markte maak. Daarbenewens het DAFF ook senior personeel aangewys om as kontakpersone vir die verskillende kommoditeite se organisasies op te tree. CGA het nou ‘n toegewyde persoon wat as skakel tussen die Vereniging en DAFF personeel sal dien. Die doelstellings en operasionele prosedures is nog in die ontwikkelingsfase.

